ՀԻՄՆԱՎՈՐՈՒՄ
«2024 ԵՎ 2025 ԹՎԱԿԱՆՆԵՐԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՐԱԳԱԾՈՏՆԻ, ԱՐԱՐԱՏԻ, ԱՐՄԱՎԻՐԻ, ԳԵՂԱՐՔՈՒՆԻՔԻ, ԼՈՌՈՒ, ՇԻՐԱԿԻ,  ՏԱՎՈՒՇԻ ԵՎ ՍՅՈՒՆԻՔԻ ՄԱՐԶԵՐՈՒՄ ՏԵՂԱՑԱԾ ԿԱՐԿՈՒՏԻ ՀԵՏԵՎԱՆՔՈՎ ՀՈՂՕԳՏԱԳՈՐԾՈՂՆԵՐԻՆ ՊԱՏՃԱՌՎԱԾ ՎՆԱՍՆԵՐԻ ՄԱՍՆԱԿԻ ՓՈԽՀԱՏՈՒՑՄԱՆ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


Անհրաժեշտությունը։ 
[bookmark: _Hlk208328748]Սույն նախագծի ընդունումը պայմանավորված է 2024 և 2025 թվականներին Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Շիրակի, Տավուշի և Սյունիքի մարզերում տեղացած կարկուտի հետևանքով հողօգտագործողներին պատճառված վնասների մասնակի փոխհատուցում տրամադրելու և վնասը որոշակի չափով մեղմելու անհրաժեշտությամբ։
Ընթացիկ իրավիճակը և խնդիրները։
Պատճառված վնասի դիմաց հողօգտագործողներին մասնակի փոխհատուցման գումարների հաշվարկման համար հիմք են հանդիսացել Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշմամբ հաստատված «Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության» ծրագրի շրջանակներում սահմանված ըստ մշակաբույսերի ապահովագրական գումարի նվազագույն մակարդակի 70%-ը (այն մշակաբույսերը, որոնց համար սահմանված չէ ապահովագրական գումար հիմք է ընդունվել տվյալ մշակաբույսերի մշակության համար ծախսերի օպերատիվ միջինացված հաշվարկները), դրա նկատմամբ վնասի չափից ելնելով հաշվարկվել է վնասի հատուցման գումարը՝ նվազեցնելով ապահովագրական ընկերությունների կողմից չհատուցվող գումարը և ապահովագրավճարը։ Արդյունքում ստացվող գումարի  70% -ը կկազմի փոխհատուցվող գումարը։
Հաշվի առնելով, այն հանգամանքը, որ ակնկալվող բերքի 40%-ից ավելի կորուստը ունենում է էական ֆինանսական ազդեցություն հողօգտագործողների համար, ապա ներկայացվող նախագծով նախատեսված է փոխհատուցում տրամադրել այն հողօգտագործողներին, որոնց ցանքատարածություններում և այգետարածքներում գյուղատնտեսական մշակաբույսերին կարկտահարության հասցրած վանսը կազմել է 40-100 %:
 Համաձայն ՀՀ մարզպետների աշխատակազմերից տրամադրված տեղեկատվության, 2024 թվականին կարկտահարության հետևանքով Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Շիրակի և Սյունիքի մարզերում ընդհանուր վնասված ցանքատարածությունների և այգետարածքների մակերեսը կազմում է 12987,62 հա, որոնց փոխհատուցման ենթակա նախնական ընդհանուր գումարը կկազմի 1,580,585,649․65 դրամ, որից՝
1.    Արարատում՝ 975․50 հա և 109,784,500․00 դրամ գումար,
2.   Արագածոտնում՝ 410․00 հա և 27,638,100․00 դրամ գումար,
3.   Արմավիրում՝ 4738․30 հա և 702,203,243․00 դրամ գումար,
4.   Լոռիում՝ 4385․39 հա և 646,707,864․67 դրամ գումար,
5.   Շիրակում՝ 1598․73 հա և 59,578,470․98 դրամ գումար,
6.   Գեղարքունիքում՝ 805․70 հա և  28,779,261․00 դրամ գումար,
7.   Սյունիքում՝ 74․00 հա և 5,894,210․00 դրամ գումար։
[bookmark: _Hlk208572635]2025 թվականներին կարկտահարության հետևանքով Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Շիրակի և Տավուշի մարզերում ընդհանուր վնասված ցանքատարածությունների և այգետարածքների մակերեսը կազմում է 11809,76 հա որոնց փոխհատուցման ենթակա նախնական ընդհանուր գումարը կկազմի   870,101,321.04 դրամ, որից՝ 
1.    Արարատում՝ 2070.77 հա և 190,322,047.64 դրամ գումար,
2.   Արագածոտնում՝ 2252.84 հա և 198,419,076.18 դրամ գումար,
3.   Արմավիրում՝ 2038.08 հա և 232,100,938.30 դրամ գումար,
4.   Լոռիում 1380.21 հա և 75,542,936.00  դրամ գումար,
5.   Շիրակում՝ 3672.54 հա և  124,481,765.52 դրամ գումար,
6.   Գեղարքունիքում՝ 20.00 հա և   878,612.00 դրամ գումար,
7.   Տավուշում՝ 375.32 հա և 48,355,945.40 դրամ գումար։
Հաշվի առնելով, որ վնասված, սակայն 2024 և 2025 թվականներին Բուսաբուծության աջակցության ծրագրերի շրջանակներում իրականացված հացահատիկային, հատիկաընդեղեն և կերային մշակաբույսերի ցանքարատածությունները համաձայն նախագծի չեն փոխհատուցվելու վերոնշյալ գումարները փոփոխության կենթարկվեն։ 

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:  
[bookmark: _Hlk201748581]Հայաստանի վերափոխման ռազմավարություն 2050, 2-րդ գործողությունով՝ Պաշտպանված Հայաստան, կարևորվում է լիարժեք պայմանների ապահովումը Հայաստանի կենսական շահերի պաշտպանության, արտաքին ուժերի ռազմական և հիբրիդային սպառնալիքները, տեղեկատվական և կիբեր հարձակումները, ինչպես նաև բնածին, տեխնածին և մարդածին աղետների ռիսկերը կանխարգելելու, պատճառած կորուստները նվազեցնելու և արագ վերականգնվելու համար, մասնավորապես 2․4 կետ՝ Բնածին, տեխնածին և մարդածին աղետներին դիմակայելու բարձր պատրաստվածություն (էջ՝ 41)։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության 4-րդ գլխում կարևորվում է ռիսկերի  գնահատումը և կառավարումը, մասնավորապես,  «Ռիսկերի գնահատում և մեղմում» աղյուսակ 2-ի  շրջակա միջավայրի ռիսկեր ՇՄ1 տողում առանձնացված է «Եղանակային պայմանների փոփոխություն և անսովոր շատ անբարենպաստ բնակլիմայական պատահարներով տարիներ» ռիսկը (էջ՝ 93)։ 
Կարգավորման նպատակը և բնույթը։
1. [bookmark: _Hlk174226646][bookmark: _Hlk175238701]Կարկուտի հետևանքով պատճառված վնասների դիմաց փոխհատուցումը տրամադրվում է այն հողօգտագործողներին (այսուհետ՝ շահառու), որոնց կողմից օգտագործվող ցանքատարածություններում և այգետարածքներում Հայաստանի Հանրապետության կառավարության 2011 թվականի նոյեմբերի 10-ի N 1582-Ն որոշման համաձայն համայնքային հանձնաժողովների կողմից կազմված, մարզային հանձնաժողովներում քննարկված, հանրապետական հանձնաժողովի կողմից ամփոփված և հրապարակված ակտերի հիման վրա գյուղատնտեսական մշակաբույսերին հասցված վնասը կազմել է 40-100 տոկոս։
2. Պատճառված վնասի դիմաց հողօգտագործողներին մասնակի փոխհատուցման գումարների հաշվարկման համար հիմք են հանդիսացել Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշմամբ հաստատված «Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության» ծրագրի շրջանակներում սահմանված ըստ մշակաբույսերի ապահովագրական գումարի նվազագույն մակարդակի 70%-ը (այն մշակաբույսերը, որոնց համար սահմանված չէ ապահովագրական գումար հիմք է ընդունվել տվյալ մշակաբույսերի մշակության համար ծախսերի օպերատիվ միջինացված հաշվարկները), դրա նկատմամբ վնասի չափից ելնելով հաշվարկվել է վնասի հատուցման գումարը՝ նվազեցնելով ապահովագրական ընկերությունների կողմից չհատուցվող գումարը և ապահովագրավճարը։ Արդյունքում ստացվող գումարի  70% -ը կկազմի փոխհատուցվող գումարը։
3. [bookmark: _Hlk208217439]Շահառուները մինչև 2025 թվականի հոկտեմբերի 15-ը (ներառյալ) դիմում են համայնքի ղեկավարին՝ դիմումում նշելով կարգի 2-րդ կետին համապատասխանելիության և փոխհատուցում ստանալու մասին, ինչպես նաև նշելով կրած վնասի տեսակի, բնակության վայրի, բջջային հեռախոսահամարի, էլեկտրոնային փոստի հասցեի (առկայության դեպքում) և բանկային հաշվեհամարի վերաբերյալ տեղեկատվություն։ Դիմումին կից ներկայացվում են անձը հաստատող փաստաթղթի պատճենը, սեփականության իրավունքի գրանցման վկայականի (առկայության դեպքում) պատճենը կամ կարգին համապատասխան անշարժ գույքի օգտագործումը հիմնավորող կամ այլ փաստաթղթեր, ինչպես նաև հայտարարություն (հայտարարության ձևաչափը սահմանվում է համայնքի կողմից)՝ կարկուտի հետևանքով վնասված ցանքատարածությունը Հայաստանի Հանրապետության կառավարության 2024 թվականի մարտի 14-ի N 384-Լ որոշմամբ հաստատված բուսաբուծության աջակցության և Հայաստանի Հանրապետության կառավարության 2025 թվականի մարտի 27-ի N 356-Լ որոշմամբ հաստատված բուսաբուծության աջակցության 2025 թվականի ծրագրերի (այսուհետ՝ Ծրագրեր) շրջանակներում իրականացված չլինելու վերաբերյալ: Դիմումը մերժվում է, եթե դիմումում ներկայացված տվյալները հավաստի չեն, կամ դիմումը կից փաստաթղթերով չի համապատասխանում կարգի պահանջներին, կամ դիմողը կարգի իմաստով չի հանդիսանում շահառու։ Դիմումի մերժման հիմք է հանդիսանում Ծրագրերի շահառու հանդիսանալը։ Դիմումը հաստատելու կամ մերժելու մասին համայնքի կողմից 5 աշխատանքային օրվա ընթացքում էլեկտրոնային հաղորդագրություն է ուղարկվում շահառուի հետադարձ կապի էլեկտրոնային փոստի հասցեին կամ բջջային հեռախոսահամարին։ Էլեկտրոնային հաղորդագրությունը պարունակում է դիմումատուի տվյալները, դիմումը ներկայացնելու ամսաթիվը, հաստատումը կամ դիմումը մերժելու դեպքում՝ նաև մերժելու հիմքերը։
4. Համայնքային հանձնաժողովների կողմից մինչև հոկտեմբերի 30-ը (ներառյալ) ամփոփվում են ստացված դիմումները, վերստուգվում են համայնքային հանձնաժողովների կողմից կազմված ակտերն ու դիմումի տվյալները և կարգի 2-րդ կետի համապատասխան կազմվում են շահառուների վերաբերյալ ակտերը, որոնցում ներառվում է կարկուտի հետևանքով նրանց պատճառված վնասների վերաբերյալ համապատասխան տեղեկատվությունը։ Համայնքային հանձնաժողովների կողմից շահառուի տվյալները համեմատվում (համադրվում) են նաև բնակչության պետական ռեգիստրի, քաղաքացիական կացության ակտերի գրանցման մարմինների շտեմարանների տվյալների հետ։ Կազմված ակտերը պետք է պարունակեն նաև տեղեկատվություն շահառուների անձը հաստատող փաստաթղթի, բնակության վայրի, բջջային հեռախոսահամարի, էլեկտրոնային փոստի հասցեի (առկայության դեպքում) և բանկային հաշվեհամարի վերաբերյալ։ Ակտերը պետք է պարունակեն նաև տեղեկատվություն՝ հողամասի նպատակային և գործառնական նշանակության, անշարժ գույքի (հողամասի) նկատմամբ իրավունքի գրանցման վկայականի առկայության (առկայության դեպքում՝ վկայականի համար, տրման ամսաթիվ, սեփականատերերի և օգտագործողի վերաբերյալ տվյալներ) կամ բացակայության վերաբերյալ (բացակայության դեպքում համայնքի ղեկավարի կողմից տեղեկանքի առկայության մասին)։ Համայնքային հանձնաժողովի կողմից կազմվող և մարզային հանձնաժողովի քննարկմանը ներկայացվող ակտի ձևաչափը սահմանում է Հայաստանի Հանրապետության էկոնոմիկայի նախարարությունը (այսուհետ՝ Նախարարություն) և կարգի հաստատումից հետո 10 աշխատանքային օրվա ընթացքում տրամադրում համապատասխան մարզպետների աշխատակազմերին՝ համայնքներին տրամադրելու համար:
Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները։
[bookmark: _heading=h.gjdgxs]Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ կառաջանան։ Ըստ այդմ՝ զուգահեռաբար ներկայացվում է առաջարկություն՝ նախագծով նախատեսված փոխհատուցման տրամադրման ֆինանսավորման նպատակով Հայաստանի Հանրապետության 2025 թվականի պետական բյուջեում վերաբաշխում կատարելու վերաբերյալ: 
Նախագծով նախատեսված ֆինանսական միջոցները կապահովվեն ՀՀ էկոնոմիկայի նախարարությանը ՀՀ պետական բյուջեով հատկացվող գումարների վերաբաշխումների միջոցով։
Նախագծի մշակման գործընթացում ներգրավված ինստիտուտները և անձինք։   Սույն նախագիծը մշակվել է Էկոնոմիկայի նախարարության կողմից: 
Ակնկալվող արդյունքը։ 
Նախագծի ընդունման արդյունքում կարկուտի հասցված վնասների դիմաց տրամադրված փոխհատուցման միջոցով հնարավոր կլինի հողօգտագործողների համար որոշակի չափով մեղմել կրած ֆինանսական կորուստները և շարունակել գյուղատնտեսական գործունեությունը։
